
საქართველოს მთავრობის 

განკარგულება №931

2014 წლის 27 მაისი 

ქ. თბილისი

სახელმწიფო საკუთრებაში არსებული უძრავი ნივთების პირდაპირი მიყიდვის ფორმით პრივატიზების შესახებ
1. „სახელმწიფო ქონების შესახებ“ საქართველოს კანონის მე-18 მუხლის მე-3 პუნქტის შესაბამისად, სახელმწიფო საკუთრებაში არსებული, ამ განკარგულების დანართ №1-ში მითითებული ქონება პირდაპირი მიყიდვის ფორმით, სიმბოლურ ფასად, 1 (ერთი) ლარად, საკუთრებაში გადაეცეს ამავე დანართში მითითებულ პირებს. 
2. „სახელმწიფო ქონების შესახებ“ საქართველოს კანონის მე-7 მუხლის მე-3 პუნქტის, მე-10 მუხლის მე-2 პუნქტისა და მე-18 მუხლის მე-3 პუნქტის შესაბამისად, სახელმწიფო საკუთრებაში არსებული, ამ განკარგულების დანართ №2-ში მითითებული ქონება პირდაპირი მიყიდვის ფორმით, სიმბოლურ ფასად, 1 (ერთი) ლარად, საკუთრებაში გადაეცეს ამავე დანართში მითითებულ პირებს. 
3. ამ განკარგულების დანართი №1-ით გათვალისწინებული შესაბამისი ქონების საპრივატიზებო პირობებად განისაზღვროს:
ა) საპრივატიზებო თანხის გადახდა შესაბამისი ხელშეკრულების გაფორმებიდან 1 (ერთი) თვის ვადაში; 
ბ) ამ განკარგულების დანართი №1-ით გათვალისწინებულ ქონებაზე ამავე დანართით განსაზღვრულ პირთა საკუთრების უფლების რეგისტრაციისთანავე, 2008 წლის 26 დეკემბრის საარბიტრაჟო გადაწყვეტილებით (საქმე: №12-2008) ნაკისრი ვალდებულების შესრულების უზრუნველსაყოფად, სს „ბანკი ქართუს“ სასარგებლოდ ამ განკარგულების დანართი №1-ით გათვალისწინებული ქონების იპოთეკით დატვირთვა.
4. ამ განკარგულების დანართი №2-ით გათვალისწინებული შესაბამისი ქონების საპრივატიზებო პირობებად განისაზღვროს:
ა) საპრივატიზებო თანხის გადახდა შესაბამისი ხელშეკრულების გაფორმებიდან 1 (ერთი) თვის ვადაში;
ბ) ამ განკარგულების დანართი №2-ით გათვალისწინებულ ქონებაზე ამავე განკარგულების დანართით განსაზღვრულ პირთა საკუთრების უფლების რეგისტრაციისთანავე, 2008 წლის 26 დეკემბრის საარბიტრაჟო გადაწყვეტილებით (საქმე: №12-2008) ნაკისრი ვალდებულების შესრულების უზრუნველსაყოფად, სს „ბანკი ქართუს“ სასარგებლოდ ამ განკარგულების დანართი №2-ით გათვალისწინებული ქონების იპოთეკით დატვირთვა.
5. ამ განკარგულების მე-2 და მე-4 პუნქტები ამ განკარგულების დანართ №2-ში მითითებული პირების მიმართ ამოქმედდეს სსიპ -აღსრულების ეროვნული ბიუროს მოვალეთა რეესტრიდან მათი ამორიცხვის დამადასტურებელი შესაბამისი დოკუმენტის საქართველოს ეკონომიკისა და მდგრადი განვითარების სამინისტროს სისტემაში შემავალი საჯარო სამართლის იურიდიული პირისათვის - სახელმწიფო ქონების ეროვნული სააგენტოსათვის წარდგენისთანავე. 
6. საქართველოს ეკონომიკისა და მდგრადი განვითარების სამინისტროს სისტემაში შემავალმა საჯარო სამართლის იურიდიულმა პირმა - სახელმწიფო ქონების ეროვნულმა სააგენტომ ამ განკარგულების შესრულების მიზნით, განახორციელოს კანონმდებლობით გათვალისწინებული შესაბამისი ღონისძიებები.
პრემიერ-მინისტრი ი. ღარიბაშვილი

